
 
 

 
 
 
 
 
 
 
 
 
 
 

“Notariat haqqında” Azərbaycan Respublikasının Qanununda  
dəyişiklik edilməsi barədə 

 

AZƏRBAYCAN RESPUBLİKASININ QANUNU 

Azərbaycan Respublikasının Milli Məclisi Azərbaycan Respublikası 
Konstitusiyasının 94-cü maddəsinin I hissəsinin 5-ci bəndini rəhbər tutaraq 
qərara alır: 

 
 “Notariat haqqında” Azərbaycan Respublikasının Qanununda (Azərbaycan 
Respublikasının Qanunvericilik Toplusu, 2000, № 1, maddə 10, № 6, maddə 
414; 2001, № 5, maddə 293, № 11, maddə 687, № 12, maddə 740; 2002, № 5, 
maddə 241, № 6, maddə 328, № 12, maddə 706; 2004, № 5, maddə 318; 2005, 
№ 4, maddə 281, № 8, maddə 699, № 10, maddə 903, № 11, maddə 993; 
2007, № 1, maddə 4, № 2, maddə 69, № 8, maddə 745, № 11, maddələr 1053, 
1075; 2008, № 6, maddə 462, № 7, maddə 602; 2009, № 1, maddə 5, № 7, 
maddə 517, № 11, maddə 878; 2010, № 7, maddə 597, № 11, maddə 938; 
2011, № 4, maddə 258, № 12, maddə 1098; 2012, № 10, maddə 946; 2013,   
№ 11, maddə 1271; 2014, № 11, maddə 1353; 2015, № 5, maddə 487; 2016, 
№ 1, maddə 11, № 7, maddə 1243, № 12, maddə 2025; 2017, № 2, maddə 
148, № 12 (I kitab), maddə 2236; 2018, № 7 (I kitab), maddə 1388, № 8, maddə 
1673, № 11, maddə 2230; 2019, № 1, maddə 22, № 6, maddələr 993, 997,     
№ 11, maddə 1681; 2020, № 8, maddə 1014; 2021, № 2, maddə 116; 2022,   
№ 8, maddə 831; Azərbaycan Respublikasının 2022-ci il 18 oktyabr tarixli    
611-VIQD nömrəli Qanunu) aşağıdakı dəyişikliklər edilsin: 

1. 36-cı maddənin birinci hissəsinin birinci cümləsində “kadastrının 
məlumatlarının alınması ilə bağlı əsaslandırılmış yazılı və ya elektron sorğular 
vermək” sözləri “kadastrı və Azərbaycan Respublikasının Vergi Məcəlləsi ilə 
müəyyən edilmiş fiziki şəxslərin sadələşdirilmiş verginin tutulması üçün yaşayış və 
qeyri-yaşayış sahələrinin və torpağın yerləşdiyi ərazi üzrə zona məlumatlarını real 
vaxt rejimində əldə etmək” sözləri ilə əvəz edilsin və aşağıdakı məzmunda üçüncü  
və dördüncü cümlələr əlavə edilsin: 

“Notariat hərəkətlərinin aparılması və bununla əlaqədar xidmətlərin 
göstərilməsi üçün tələb olunan sənəd və (və ya) məlumatın Elektron Hökumət 
İnformasiya Sistemi vasitəsilə əldə olunması mümkün olduqda, həmin sənədlər 
və ya məlumatlar ərizəçidən tələb edilmir. Belə sənədlərin və ya məlumatların 
Elektron Hökumət İnformasiya Sistemi vasitəsilə əldə edilməsi mümkün 

olmadığı hallarda onların təqdim edilməsi ərizəçinin razılığı ilə sorğu əsasında 
müvafiq dövlət orqanından (qurumundan) tələb olunur və ya ərizəçi tərəfindən 
təmin edilir.”. 

 
2. 46-cı maddə aşağıdakı redaksiyada verilsin: 
 
“Maddə 46. Əmlakın özgəninkiləşdirilməsi və ipoteka qoyulması 

haqqında müqavilələrin təsdiq edilməsi     
Dövlət qeydiyyatından keçməli olan əmlakın özgəninkiləşdirilməsi və ya 

ipoteka qoyulması haqqında müqavilələr özgəninkiləşdirilən və ya ipoteka 
qoyulan əmlaka mülkiyyət hüququnu təsdiq edən, avtonəqliyyat vasitələri üzrə, 
həmçinin onların müvafiq icra hakimiyyəti orqanının müəyyən etdiyi orqanın 
(qurumun) verdiyi müayinədən keçməsi barədə sənədlər və ya sənədlər 
haqqında elektron informasiya sistemindən real vaxt rejimində əldə edilmiş 
məlumatlar əsasında təsdiq edilir. 

Ər-arvaddan birinin ümumi mülkiyyətdə olan daşınmaz əmlak üzərində 
sərəncam vermək barədə notariat qaydasında təsdiq edilən və (və ya) 
qeydiyyata alınan müqavilələrin bağlaması üçün digər tərəfin notariat 
qaydasında təsdiq edilmiş razılığı tələb olunur.  

Daşınmaz əmlak barəsində notariat hərəkətlərinin aparılması ilə bağlı 
daşınmaz əmlaka dair dövlət reyestrindən çıxarış, həmin əmlakın təsviri, bu 
əmlak üzərində qeydiyyata alınmış hüquqlara və onların məhdudlaşdırılmasına 
(yüklülüyünə) dair dövlət reyestrindəki məlumatlar notarius və ya qanunla 
müəyyən edilmiş hallarda notariat hərəkəti etməyə hüququ olan digər vəzifəli 
şəxslər tərəfindən dövlət reyestrindən Elektron Hökumət İnformasiya Sistemi 
vasitəsilə real vaxt rejimində əldə edilir. Həmin sənəd və məlumatlar notarius və 
ya notariat hərəkəti etməyə hüququ olan digər vəzifəli şəxslərin istifadə etdiyi 
müvafiq informasiya sistemində elektron formada avtomatlaşdırılmış qaydada 
əks olunur. 

Əmlak üzərində qadağa olduqda əmlakın özgəninkiləşdirilməsi haqqında 
müqavilə yalnız borcun əmlakı əldə edənin adına keçirilməsinə dair kreditorun 
və əldə edənin razılığı olduqda təsdiq edilə bilər. 

Qeydiyyatdan keçməli olan əmlakın özgəninkiləşdirilməsi ilə bağlı beh 
müqaviləsi təsdiq edilərkən bu maddənin ikinci hissəsində nəzərdə tutulmuş 
razılıq tələb olunur.  

Daşınmaz əmlaka sərəncam verilməsi barədə müqavilələrin təsdiq 
edilməsi, daşınmaz əmlak barəsində digər notariat hərəkətlərinin aparılması və 
əmlak hüquqlarının dövlət qeydiyyatı “bir pəncərə” prinsipi əsasında bu 
Qanunda və “Daşınmaz əmlakın dövlət reyestri haqqında” Azərbaycan 
Respublikasının Qanununda nəzərdə tutulmuş qaydada həyata keçirilir.”. 

 
3. 74-cü maddə üzrə: 
 
3.1. beşinci hissəyə aşağıdakı məzmunda ikinci cümlə əlavə edilsin: 
“Notarius belə müqavilələri pul məbləği bankda açılmış depozit hesabına 

ödənildikdə təsdiq edir.”; 
 
3.2. altıncı hissə aşağıdakı redaksiyada verilsin:  

 “Daşınmaz əmlak barəsində sərəncam verilməsi ilə bağlı müqavilənin 
rəsmiləşdirilməsi və hüquqların dövlət qeydiyyatı ilə bağlı müqavilə üzrə 
tərəflərin qanunvericiliklə müəyyən edilən xərcləri notariusun ödəniş tapşırığında 
təyinatı göstərilməklə, bankda açdığı depozit hesabından eyni vaxtda ödənilir.”. 
 
          
 
 
 
               İlham Əliyev 
                Azərbaycan Respublikasının Prezidenti 
 
 
Bakı şəhəri, 29 noyabr 2022-ci il 
№ 653-VIQD 


